
 

         
 

  Ek proe nou nog die smaak van 

borrelbad skuim en die reuk van 
gebraaide lamsvleis as ek 
terugdink aan hierdie heerlike 
naweek.  Laat ek julle herinner aan 
hierdie onvergeetlike naweek by 
Drie Berge - Brits.  

 
Teen Vrydagmiddag laat was daar 
al reeds sommer ‘n hele klomp 
woonwaens.  Ander het eers 
gewag dat die weer moet opklaar 
en Saterdagoggend arriveer.  
 
Vrydagaand het ons seniors die 
heerlikste pannekoek en “jaffels” 
  
Ons Seniors wys hoe dit gedoen 
moet word!! 

voorgesit en so onder die druppels  
het oom Willem vir ons boekevat 
gehou .   
 
Saterdagoggend het almal so stuk-
stuk ontwaak met die wolke wat 
dreig om enige oomblik te reën.   
 
Die reën het niemand se geesdrif 
gedemp nie en sommer gou-gou 
was die reuk van gebraaide spek 
en eiers oral te bespeur.  
 
Ons het ook die wonderlike natuur 
geniet – veral die rivier wat so 
sterk gevloei het, het almal 
bewus gemaak van hoe 
wonderlik ons hemelse Vader 
dit geskep het.  Drie Berge bly 
maar ‘n voortreflike 
woonwapark!! 
 

Teen die middag het die bestuur 
begin roer om al die 
voorbereidings vir die aand se 
makietie te finaliseer en ook om 
die kinders se kersboom te reël.  
Daar was geswem en gegly en 
geëet en ge-geniet deur almal.   
 
Nog nie te oud om in Kersvader 
te glo nie of was die rede dat 
tannie Ann eerder op sy skoot 
wou sit??? 
 
 

 
 
 
 
 
 
 
 
 
 
 
 

Wie is hierdie vreemde ou 
omie??? 

Waar is jy ouma 
Margriet 
wanneer ek jou 
nodig het??? 

Die waterglybaan met borrelbadskuim 
was eintlik vir die kinders gereël – maar 
wie meet kindwees aan ouderdom??? 

Bo: Rudie en Mia wys hoe ‘n 
goeie span hulle is. 

Regs bo: Klaus wys die jong 
klomp dat daar nie 
teruggestaan hoef te word nie. 

Regs: Jaco in aksie.  Hoop 
Trix het genoeg pynpille 

ingepak. 

 
Die kinders kon self nader kennis 
maak met Kersvader. (glo dit of 
nie – ons eie Kersvader) 

 
 
 
 
 
 

 
 
 
 
 

Slapend 
ontvang die jong 

Sawanantjie 
haar geskenkie 



 
Teen sesuur het die reuk van die 
lam op die spit ons almal se monde 
laat water en het almal by die lapa 
bymekaar gekom en hul plekkies 
voorberei om die aand te geniet.   
 
 
 
 
 
 
 
 
 
 
 
 
 
 
 
 
 
Ds Marnette het vir ons voor 
gegaan met skriflesing en gebed 
waarna die partytjie in volle swang 
was.  Heerlike skaapvleis, geurige 
groentes, vars broodjies en slaaie 
om van te kies en te keur.  Roomys 
met “marsmallows” en 
sjokoladesous mmmnnnhh net wat 
die dokter voorgeskryf het.  Selfs 
die mooiste geskenkies vir elke 
Rietvalleier om saam te neem.  

 
‘n Amerikaanse vendusie wat oom 
Neels en Trix vir ons hanteer het 
en ek moet sê as ons Trix gelos 
het, het sy die oord ook opgeveil  
Dit was groot pret!  

 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Daar word uitgesien na ‘n heerlike 
feesmaal wat deur Rietvallei Bestuur 
voor gesit is. 

Groot pret met die Amerikaanse 
vendusie.  Almal bie en pryse word 
uitgedeel 



 
 
Sondagoggend is daar traag 
opgestaan en is die hongerpyne 
sommer met jogurt, koffie en 
beskuit gestil.  

 
Ds Marnette (one eie dominee) het 
weereens vir ons die boodskap 
gebring en ons het die verhaal van 
die verlore seun vanuit ‘n ander 
hoek besigtig. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 

 
 
 
 
 
 
 
 
 
 
 
 
 
 
 
Ouder gewoonte is daar gekoek-en-
tee na die erediens om al die 
nuuswaardighede aan te hoor.  ‘n 
Hoogtepunt was die oorhandiging 
van ‘n 100 algemeen kampplaatjie 
aan oom Neels en tannie Rina.  
Hierdie twee mense is vir ons almal 
‘n inspirasie en is dit net n voorreg 
om hulle in ons streek te hê. 
 
So het ons aan die einde gekom van 
‘n 2009 vol pret en plesier.  Almal 
was maar traag om op te pak en een 
vir een het die waens die pad 
huistoe aangedurf.  Party van die 
nimmereinders het tot die laaste nog 
‘n vleisie gebraai.   
 
Een ding is seker – dit was’n 
naweek wat niemand sal vergeet nie.  

 

Rudie CrousRudie CrousRudie CrousRudie Crous    

Onder: 
Tydens Sondagoggend se  
afkondigings word daar aandagtig 
deur Anet geluister of manlief Klaus 
alles onthou wat hy moet afkondig! 

Onder: 
Oom Neels en tannie Rina 
ontvang hul 100ste algemene 
kampplaatjie 


